PASIENTINFORMASJON OM VORTER
Vorter er ein ufarleg infeksjon med humant papillomavirus (HPV). Ofte sit vortene på fingrar eller i fotsålar. I dei fleste tilfelle gir vorter ingen plager anna enn det reint kosmetiske. Fotvorter kan vere ømme. 

Hos 2/3 går  vortene vekk av seg sjølv i løpet av 2 år.  

BEHANDLING

Det finst ingen garantert effektiv behandling. Behandling av vorter er ofte langvarig, og kan vere smertefull. Sidan vorter typisk går vekk av seg sjølv etter ei tid, er den beste løysinga ofte ingen behandling, særlig hos små barn.

Om ein vel å behandle er førstevalet reseptfritt Vorteplaster, eller pensling med maursyre (Vortefri). Følg bruksanvisninga i pakken. Det er ofte nødvendig å behandle i mange veker.

Frysebehandling
Hudlegar kan frys vorter med flytande nitrogen -196 C. Det er i dei fleste tilfelle nødvendig med fleire behandlingar, gjerne med 3-4 vekes mellomrom. 
Etter frysing blir området hovent, og det kan oppstå blemmer og sår i huda. Frysebehandling gir smerter særlig det første døgnet, og du kan ved behov ta reseptfri paracetamol og/eller ibumetin tablettar. 

Cantharidin
Dette er eit stoff som penslast på fingervorter hos born. Behandlinga gir lite smerter. Fleire behandlingar er ofte nødvendig. 

